
IXCARTA SAN PABL.O NIMA
CATZOKNILH GALATAS

Pablo cahuani kalhén cristianos xalac Galacia

1 Aquit Pablo clitanu apo6stol ni xlacata
quintalaclhcacanit 0 quintamalakachanit
lacchixcuhuin nacakchihuinantapuli, tg, aquit
clitanu apdstol porque Jesucristo quilacsacnit
y na chund Dios Ixticu ti malacastacudnilh
calinin. 2 Aquit y xamakapitzi quintacam ti
quintatalamana ccamalakachaniydn jaé carta
xlacata nacamaktayaydn huixin litacaman ti
lipahuanatit Jesus katunu cachiquin pulataman
Galacia.

3 Quinticucdn Dios y Quimpuchinacén
Jesucristo cacacxilhlacachdn y cacamaxquin
lipaxdu latdmat. 4 Quimpuchinacdn Jesucristo
litamadkxtakli namaknican xlacata naxokonan
quintalakalhincdn nima minini naxokonanau
y naquincalakmaxtuyan jaé lixcajnit
caquilhtamacu la ixlaclhcanit Dios Quinticucan
5 ti minini nalakachixcuhuiydu canicxnihud
quilhtamacu. jChuna calalh, amén!

Pablo calipuhuan ti sok taktzonksua tu
camasinilh

6 Aquit snun clipuhudn la huixin sok
aktzonksuapanantit Dios ti calakalhamanitan
y calacsacnitdn nacalakmaxtuydn Cristo;
huixin takokepanantit tunuj tachihuin Ila
nataxtuniyatit. 7 Pero aquit tancs ccahuaniyan

huata tlan nataxtuniyatit para takokeyatit tu
ccamasininitdn. Huixin aklhuhuatnampanantit
porque makapitzi tatzaksa talakxtapali 1la
masinit Cristo natataxtuni cristianos. 8 jDios
camalaktzankelh namda ti camasiniyan tunuj
tachihuin la nataxtuniydtit, ni quincuenta
para aquit o chatum angel xalac akapun!
9 Aquit ccahuanin tu ixama quitaxta y chi
ccahuaniparayan: jPara chatum camasiniyan
tunu tijia la nataxtuniydtit ni la ccamasininitan,
Dios camaxokonilh ixtakskahuin!

10 s Puhuandtit cputzama quilalipahuandu acxni
cchihuinan, o cputzama quilipahualh Dios? To,
aquit ni clacputzama quilipahuantit huixin, aquit
clacputzama quilipdhualh Dios xlacata tlan na-
clitanu ixapOostol Cristo ti namakantaxti ixtascujut.

Pablo litanu apostol porque Jesucristo lilhcalh

1 1itacaman, aquit clacasquin cacatzitit xlacata
nama talacapastacninima ccamasiniyanlanatax-
tuniyatit, ni lacchixcuhuin talacsacnit, 12 ni para
chatum cristiano ti quimacxcatzinilh. {Tu aquit
cmasi quimacxcatzinilh pihua Jesucristo!

13 Cpuhudn huixin  kaxpatnitantit la
xackalhi quinkasat acxni xacmakantaxti la
talismaninit judios talakachixcuhui Dios, la
ixquintimakasitzi y xaccaputlakd nama ti Dios
ixcalacsacnit natalipahuan Jesus, y la xaclacputza
naccalactlahua. 14 Lata quilihuakcadn judios
xalac Israel ti ccatastacli y xacmakantaxtiyau
tu ixquincamasininitdn quinaticun, aquit
mas scarancua xaclacputzd xacmakantaxti
tu ixtalismaninit quinaticun. 15 Pero Dios

ti cacxilhlacachan ixcamdan quildcsacli antes
naclakahudn y quililhcalh 16 naclilacahuandn
Ixkahuasa Jesus xlacata  nacmakahuani
ixtachihuin la tlan natataxtuni tini judios. Y acxni
Jesus quintachihuinalh aquit niti calh maksquin
litldn, 17 ni para calh cacxila xalakmakdn
apostoles nac Jerusalén xlacata naquintahuani tu
quilitldhuat; aquit ni cmakatzankalh quilhtamacu
y calh tuncan nac pulataman Arabia y astan
ctaspitpa nac Damasco.

18 Y ni campa tuncan nac Jerusalén hasta ixli-
aktutu cata astan calh, y and clakdpasli Pedro
y ctalatdmalh akcuquitzis chichini. 19 Aquit
ni ccacxilhli xamakapitzi ap0stoles huata Santi-
ago ixtacam Quimpuchinacan na ctachihuinalh.
20 Dios catzi ni cakskahuinama y tu ccahuaniman
huak xlicana.

21 Astdn acxni ctaxtulh nac Jerusalén calh pakan
nac Siria y Cilicia. 22 Nac pulataman Judea
cristianos ti talipahuan Jesus ni xquintalakapasa
porque nicxni ixquintacxilhnit. 23 Huata
ixtakaxmatnit la ixquilichihuinancan: “Nama
ti ni ixcacxilhputun ti talipahudn Jesus chi
makahuanipula tachihuin nima ixlactlahuaputtin
xapulh.,” 24 Y huak ixtapaxcatcatzini Dios tu
ixtlahuanit quilataca.

2

Xamakapitzi apostoles tamatlani tt masi Pablo

1 Ixliakcutati cata astdan campa nac Jerusalén,
ccatdalh Bernabé y Tito. 2 Aquit calh porque
Dios quimacxcatzinilh caccatachihuinalh ti

ixtacpuxcun cristianos ti talipahudn Jesus.
Acxni huak tatamakstokli ccalacspitnilh ta
ccamasini ti ni judios xlacata natataxtuni,
porque ni clacasquin ti nahuan nita limacuéan
ta ctlahuanit o tu ctlahuama. 3 Xlacan
tamatldnilh tu cmasi y masqui quiamigo Tito
ti xactadn ni judio ixuanit ni taktlakahudcalh
cacircuncidarlalh. 4 Cpuhudn niti ixtilihudnilh
cacircuncidarlalh para ni ixtitapaktanulh
makapitzi cristianos ti licatzi talitanu talipahuén
Cristo xlacata naquincascaliyan huanchi ni
cmakantaxtiyau lactzu lactzu ixley Moisés aquin
ti clipahuandu Cristo. Ixtalacasquin scarancua
cacmakantaxtiu ixley Moisés xlacata ixley Moisés
naquincakalhiydn la ixtachin. > Pero aquin ni
ccalimakxtakui caquincakastacyahuan xlacata
huixin ni naklhuhuatnanadtit tancs nacanajlayatit
la malacnunit Cristo calakmaxtu cristianos.

6 Nama xanapuxcun ti talipahudn Cristo ni
quintahuanilh ni chuna ta ccamasini cristianos.
Chi cama cahuaniyan xlacata aquit ni pucuta
quincuenta paralaclanca nama xanapuxcun cris-
tianos porque Dios acxtum calicxila cristianos.
7 Xlacan ni taklhuhudtnalh tamakachakxilh xla-
cata Dios ixquililhcanit naccahuani ti ni judios
la natataxtuni na chund la Dios lilhcalh Pedro
nacahuani judios la natataxtuni. 8 Namd Dios ti
malakdachalh Pedro nacamakalhchihuinijudios na
quimalakdachalh aquit naccamakalhchihuini ti ni
judios.

9 Namd ti ixcalimanucdn xalactalipau
y napuxcun cristianos, Pedro, Jacobo vy
Juan, ni taklhuhuatnalh tacandjlalh Dios

ixquimacamaxquinit jaé tascujut y tamatlanilh
aquit y Bernabé nacandu caliscujau ti
ni judios y xlacan nataliscuja judios vy
xlacata ni nacpuhuandu ixtakskahuinama
quincamakachipan la amigos. 10 Huata
quincamaksquin ni cacaktzonksuau
ccamaktayayau pobres ti talamana nac Jerusalén
y aquit siempre ctzaksanit cmakantaxti.

Pablo lacaquilhni Pedro

11 Pero maktum acxni Pedro alh nac Antioquia,
lata tzamacan nac ixlacan clilacaquilhnilh tu
ixtlahuama, 12 porque xla xapulh ixcatahuayan ti
ni judios talipahudn Cristo; pero acxni tachilh nac
Antioquia makapitzi tiixcacpuxcun Jacobo tztuculh
limakxtaka catahuaydn porque ixcajicuani tu
natahuan amad lacchixcuhuin ti ixtalacasquin
catacircuncidarlalh cristianos. 13 Xamakapitzi
judios xalac Antioquia ti ixtalipahuan Cristo
na tzuculh tamakslihueké Pedro xlacata
natatalacatlani ixlacatin nama judios ti taminit,
hasta quiamigo Bernabé na ixmakacanajlanitta.
14 Aquit ni cmatldnilh tu ixtatlahuamana porque
ni ixtamakantaxtimana la lacasquin Cristo
nalatamayau aquin ti quincalakmaxtunitan y
lata cacapulhuhua cuanilh Pedro: “Huix judio
pero ni lapat la judio, huix lapat la chatum ti ni
judio, entonces, ¢huanchi lacasquina nama ti ni
judios catalatdmalh la talismaninit judios? 15 Huix
y aquit na judios lata tilakahudu, ixpuhuandu Dios
quincamatunujnitdn ni nacatatalakxtumiyau ti
ni tamakantaxti ixley Moisés. 16 Pero chi aquit
y huix catziydu xlacata ni la ti ama taxtuni

caj xlacata makantaxti ixley Moisés, aquin
catziydu huata ama taxtuni ti lipahuan Cristo.
Como aquin ni 14 scarancua makantaxtiyau
ixley Moisés, lipahuandu Cristo xlacata yaj
najicuaniyau malacatzuhuiyau Dios masqui
kalhiyau talakalhin, porque ni 14 ti ama
talacatlani ixlacatin Dios caj xlacata makantaxti
tu limapaksinan Moisés.”

17 Para aquin ti lipahuandu Cristo xlacata
nataxtuniydu makachakxiydu astdn kalhiyau
mas talakalhin porque ni makantaxtiu ixley
Moisés, entonces ¢Cristo quincamatlahuin mas
talakalhin porque quincamalacnunin ama
quincalakmaxtuydn masqui ni camakantaxtiu
ixley Moisés? 18 T§, porque para aquit
cmalacatzuquipara tu xaclactlahuanit, entonces
huata aquit clin cuenta td quitaxtu astan.
19 Aquit ctzdksalh cmakantaxti ixley Moisés
xlacata nactaxtuni, pero climdakxtakli porque
cmakachdkxilh ni 1a huak cmakantaxti; chi
ccatzi ctaxtuninit porque cmaklhtinalh tu
quimalacnunilh Dios. 20 Xapulh xacpuhuén
macuan quilatdmat porque xacmakantaxti
ixley Moisés, pero acxni nilh Cristo nac culus
lactlahuakolh. Chi quilatdmat cmacamaxquinit
Cristo, hud mapaksi quilatdmat y masqui
ckalhi quimacni la catihua chixcu, chi
quilatdmat macudn porque clipahuan Cristo. Xla
quilakalhdmalh hasta litamdkxtakli namaknican
xlacata naxokondn quilacata. 21 Aquit ni
clakmakan tu calitldn malacnu Dios porque para
chatum chixcu lipahuamputun tlan ixtaxtunilh
caj xlacata namakantaxti ixley Moisés entonces

3

Ti lacputza makantaxti ixley Moisés ni tancs
catzi ama taxtuni

1 Aquit ccalilakaputzayan huixin litacaman
xalac  Galacia. ¢Ticu  camaklhuatnin
naktzonksuayatit ta tlahualh Jesucristo
milacatacdn acxni nilh nac culus? 2 Clacasquin
quilahuaniu, ¢Dios camalakachanin Espiritu
Santo porque makantaxtitit ixley Moisés, o
porque lipahudntit Cristo ti calitachihuinancantit?

3 jLaktakalhin lacchixcuhuin! Dios camaxquin
Ixespiritu masqui ni ixmakantaxtiyatit
ixley Moisés, ¢nicu lipuhuanatit chi mas
nacalakalhamanan para makantaxtiyatit?
4 Aquit xacpuhudn ixcamacuaninitdn la Dios
camasininitdn camaktakalhnitan, pero max
caktzankalh. 5 Porque aquit ccatzi xlacata
acxni Dios camalakachanin Espiritu Santo y
catladhualh laclanca ixtascdjut nac minacujcén,
ni calakalhaman porque makantaxtitit ixley
Moisés, sino porque lipahuandtit Cristo ti
calitachihuinancanitantit.

6 Caman camalacapastacayan Abraham, x1a
lipdhualh tu malacnunilh Dios hua xlacata Dios
limacalh la ni cakalhilh talakalhin. 7 Huixin
na milicatzitcan xlacata Dios calimacan
xlicana ixlitalakapasni Abraham ti tacanajla
tl malacnd. 8 Porque nac Escrituras, Dios
huan la ixcacxilhlacachinit ama calakmaxtu
cristianos ti ni ]U.dlos para talipahudn la candjlalh
Abraham, y lata ama quilhtamacu timalacnunilh:

“Aquit cama calakalhamdan cristianos xala
canihud pulataman la clakalhamanitan huix.”
9 Hud ccalihuaniyan Dios calakalhaméan ti
tamakslihueké la Abraham lipahualh tu
malacnunilh Dios.

10 Aquit ccahuaniydan, nama ti talacputza
tamakantaxti ixley Moisés xlacata nataxtuni
Dios chuné calaclhcdnilh: “Capdtilh tu akspula
nama ti ni tamakantaxti huak lata tu huan
ixley Moisés.” 11 Aquit clacasquin tancs
camakachakxitit xlacata ni 1a ti ama taxtuni
caj xlacata makantaxtilh ixley Moisés pues nac
Escrituras huan: “Titancs canajld la malacnu Dios
ama calakmaxtu cristianos, nama ama taxtuni.”
12 Dios na huan: “Ti tamakantaxtiputun ixley
Moisés xlacata nataxtuni tamaclacasquini nitua
natalimakatzanka ta limapaksinan Dios.” Pero ti
chuta taxtuniputun huata calipahualh Dios.

13 Porque Cristo quincalacatitayan ni
naxokonanau aquin ti ni 14 ixmakantaxtiyau
ixley Moisés y Dios limanulh la catzacatnalh
xlacata naxokonan. Porque nac Escrituras huan:
“Nama ti akxtokohuacacan nac aktum quihui
caxokonalh ixtatzacatni.” 14 Dios limdkxtakli
caxokgnalh Cristo xlacata tlan nacalakalhaman ti
ni judios ti natalipahudn la malacnudnilh Abraham
xlacata ti lipahudan tlan namaklhtinandu Espiritu
Santo la malacnunit Dios.

Dios maldcnulh Cristo y makantdaxtilh

15 Litacaman, clacasquin calilacapastacnantit
la tala mintacristianoscan: Para chatum chixcu
hui td malacnuni o laclhcani tunu ixtacristiano
y firmarlini aktum cdpsnat, ni 14 ti lakxtapali

0o limahuacd. 16 Na chund Dios malacnunilh
Abraham hui td ixama maxqui ixlitlakapasni,
Dios ni hudnilh: “huak militalakapasni”,
la calichihuinalh huak cristianos; vy jaé
ixlitalakapasni Abraham litanu chatum chixcu
Cristo. 17 Aquit clacasquin camakachakxitit
xlacata Dios hui ti malacnuniln Abraham
y tu maldcnulh ni la lakxtapali ixley Moisés
nima mastalh aktati ciento atipuxum cata
astan, porque entonces Dios min litamakxtaka
akskahuina. 18 Calacpuhudantit para chatum
cristiano tlan ixtaxtunilh caj xlacata makantaxti
ixley Moisés, entonces tu malacnunilh Dios, nitu
limacudan; pero calacapastactit Dios malacnunilh
Abraham hui tu ixama maxqui caj xlacata
candjlalh masqui ni ixtlahuanit lanca tascujut.

19 Entonces, ¢huanchi  Dios  mastalh
ixlimapaksin? Dios mastalh ixlimapaksin xlacata
nacamasini cristianos la takalhi talakalhin.
Dios camaxquilh d&ngeles catamacamaxquilh
ixlimapaksin Moisés y xla camaxquilh cristianos,
pero huata ixama macuan hasta namin Cristo
ixlitalakapasni Abraham la malacndnilh Dios.
20 Pero acxni Dios talaccdxlalh Abraham pihua
Dios tachihuinalh ni maclacasquilh namalakacha
ixlakapuxoko.

Ixley Moisés na tlan camacuani cristianos

21 Ixley Moisés na tlan camacuani cristianos,
pero hui ti tlan lacpuhuan: “;A poco ixley Moiseés
lakmakan ti malacnunit Dios?” jTo! Nilakmakan
porque para tlan ixtataxtunilh ixlacatin Dios ti
tamakantaxti ixley Moisés, 22 nac Escrituras ni



GALATAS 3:23 X GALATAS 3:29

ixud xlacata huak cristianos calikalhi la tachin
ixtalakalhincan. Para huak takalhi talakalhin
tamaclacasquin talipahudn Cristo la maldcnulh
Dios nacaxapani ixtalakalhincan cristianos.

23 Xapulh ixley Moisés ixquincakskalhlimdn la
ixtachin, pero Dios ixlaclhcanit natakokeyau
chatum ti naquincalakmaxtuyan. 24 Xapulh
ixley Moisés ixquincakskalhliman la chatum
kokand akskalhlin actzu skata; pero acxni
milh Cristo yaj maclacasquindau ixley Moisés
nalitaxtuniydu, porque la lipahuanau takasau
mas tlan tijia nima natakokeyau xlacata tlan
namalacatzuhuiydu Dios masqui kalhiyau
talakalhin. 25 Chi como Cristo minittd y hua
lipahuandu yaj maclacasquinau ixley Moisés
naquincahuaniyan la tlan nataxtuniyau.

26 Huak huixin ti lipahuandtit Jesus Dios
calimanuyan ixcaman, 27 porque huak huixin
ti takmununitantit nac ixtapdksit Cristo
tatalakxtumitit nac mintalacapastacnican vy
litanuyatit la calhkamatit. 28 Dios ni caso tlahua
tl judio, ti griego, ti stacnit la tachin, ti libre
lama, ti chixcu o ti puscat porque chatunu
cristiano ti talipahudn Cristo talitanu la chatum
cristiano. 29 Y ti tatalakxtuminit Cristo Dios
limacan ixlitalakapasni Abraham, y ti litanu
ixlitalakapasni Abraham na ama maklhtinan tu
Dios malacnuninit.

4

Dios ldclhcglh ama calakmaxtu = cristianos
masqui ni la tamakantaxtu ixlimapaksin

1Chi clacasquin calilacahuanamparatit chatum
actzu limaxken, para ixtica tamakxtaka herencia
ni la lactlahua ta kalhi, min litamakxtaka la
tasacua. 2 Porque ixticu putza ti nacuentaja y
namaktakalhni tu kalhi hasta acxni laclhcalh
ixticd namacamaxquican tu xla. 3 Aquin na chuna
ixquincaquitaxtuniyan xapulh, antes namin
Cristo ixlitanumanau la ixtasacua o ixtachin
ta cristianos ixtalismaninit tatlahua xlacata
natataxtuni. 4 Pero acxni chalh quilhtamacu
nima ixlaclhcanit Dios, malakachalh Ixkahuasa
caquilhtamacu y malakahuanilh chatum puscat
nac ixpulatamancan judios ti tamakantaxti ixley
Moisés S5 xlacata tlan nacalakmaxtd nama ti
talitanumana la ixtachin ixley Moisés y Dios
nacalimanu ixcaman ti calakalhaman.

6 Entonces xlacata niti napuhudn ni ixcam
Dios xla malakachalh nac quinacujcan Ixespiritu
Ixkahuasa ti tlan quincatahuaniydn Dios: “Tata
huix Quinticucdn.” 7 Hud ccalihuaniyan ti Dios
limanu ixcam yaj litanu ixtachin ixley Moisés y
ama maklhtinan td malacnunit ama camaxqui ti
talipahuan Cristo.

Pablo lacapastaca ixtdtat

8 Huixin ti ni judios antes nalipahuandtit Dios
ixcalipahuandtit pulaktumin ti ixcalikalhiyan
la ixtachin ixcalakachixcuhuiydtit. 9 Pero chi
acxni takasnitantit xastacnan Dios, o mas tlan
huancan catakasnitan Dios, ¢nicu lipuhuanatit
litanuparayatit ixtachin tu cristianos talismaninit
tatlahua xlacata natataxtuni? 10 sHuanchi
camakslihuekeyatit judios ti talimacan makapitzi
chichini, makapitzi papd, makapitzi quilhtamacu

o makapitzi cata mas laclanca xlacata Dios mas
nacalakalhaman? 11 Chi cpuhudn quintascujut
nitya limacuanit la ccamakalhchihuininitan.

12 Litacamdn, aquit =xaclitanuma ixtachin
ixley Moisés, pero chi climakxtaknit y chi
huixin lacputzaparayatit litanuyatit ixtachin
xlacata nataxtuniyatit. Aquit clacasquin
calimakxtaktit la aquit climdkxtakli. 13 Pues
huixin catziyatit caj xlacata aktum tatat nima
ckalhi clitamakxtakli nac Galacia, acxni xlahudn
ccalitachihuindn la nataxtuniyatit. 14 Pero huixin
ni quilaxcajniu porque ni quilalakmakau, ni
para quilatzonkcatzaniu, cha quilamaklhtinau
la chatum angel ti camalakachanin Dios o la pihua
Jesucristo cacatachihuindn. 15 ¢ Aquit ni ccatzi nicu
alh mintapaxahuancan nima maklhcatzitit? Ama
quilhtamacu aquit ccatzi lipaxdu ixtimatlanitit
cacamaxtunicantit = milakastapucan  xlacata
naquilamaxquiyau para chund xactiaksanalh.
16 Chi cpuhudn max ama quilasitziniydu caj
xlacata ccahuaninitan tu clacpuhudn milacatacan.

17 Pero clacasquin camakachakxitit
xlacata namd ti camaklhuhuatniman ni
xlicana calakalhamandn, xlacdn talacasquin
caquilalakmakau xlacata nakaxpatatit tu
tamasi. 18 Aquit ni ccalimapaksiman ni
cacakaxpattit tunu makalhtahuakenanin, pero
catamasilh xlicana calakalhamandn, ni huata
acxni quintacxilhmana catamasilh xlicana
quintalakalhamdén. 19 Aquit ccalakalhamanan
la quincaméan y snun ccaliakxtakajnamdn na
chund la chatum puscat akxtakajnan acxni
ama lakahuan itskata y lacasquin ixlakalhualha.

Max cakxtakajnama nahuan hasta nacacxila yaj
putzayatit lactzu lactzu la nalakachixcuhuiyatit
Cristo xlacata xlicana nacalakmaxtuyan.
20 ;Clacasquin stuj xacchalh nac mimpulatamancdan
xlacata mas tancs xaccatachihuinan pues juu
ixlimdakat ni ccatzi tu nactlahua!

Abraham cakalhi chatuy ixtachat

21 Huixin ti lacputzayatit makantaxtiyatit
ixley Moisés xlacata nataxtuniyatit caman
cakalasquiniyan: ¢nji likalhtahuakanitantit tu
paxtokli Abraham? 22 Nac Escrituras huan
xlacata Abraham cakalhjlh chatuy ixlakkahuasan:
chatum takalhilh puscat ti itstacanit la squiti
ixuanicdn Agar y xachatum takalhilh chatum
puscat ti libre ixlama. 23 Ixkahuasa ama
puscat ti itstacanit lakdhualh porque Abraham
tatalakxtumilh, pero ixkahuasa ama puscat ti
libre ixlama lakahualh porque Dios malacnunilh
ixlacasquin catakalhilh itskatacdan. 24 Aquit
clacasquin calilacahuanantit  jaé chatuy
lacchajan la Dios mastanit tipatuy tijia la
natataxtuni ixcamdn. Xlahuan puscat Agar
tlan limalacastucau ti talitanu la tachin ti
tamakantaxti ixlimapaksin Dios nima mastalh
nac Monte de Sinai. 25 Jaé Monte de Sinai
tamakxtaka nac pulataman Arabia, y ana
lilakapascan Agar y tlan limalacastucdu Jerusalén
xala caquilhtamacu nima lilhcacanit Dios la
tachin caktlahuacacacan natamakantaxti ixley
Moisés para tataxtuniputun. 26 Ixlichatuy
ixpuscat ti libre ixlama tlan limalacastucau
Jerusalén xalac akapun y aquin litanuydu

ixcaman. 27 Hud jaé ixlichihuindn Isaias acxni

hua:

Capaxahua huix puscat ti ni 14 ixmakastacndn;
caktasa lata paxahuaya huix ti nicxni ix-
maklhcatzinit la malakahuanican skata.

Porque ama puscat ti ixlakmakancanitta ama
cakalhi mas caman

que ama ti tatalanxtuminit ixtakolu.

28 [Litacaman, aquit clacasquin camakachakxitit
xlacata aquin ixcaman Dios ti camalacnunicanit
tapaxahuan na chund la Dios malacnunilh
Abraham ama lakahuan ixkahuasa Isaac.
29 Chi quitaxtujcu la amd quilhtamacu acxni

ixkahuasa ti takalhilh itsquiti, ni ixacxilhputin
ixkahuasa ti malakachanilh Dios. 30 Pero nac
Escrituras huan la hudnilh Dios Abraham:
“Nama squiti cataktlakalipi ixkahuasa porque
ni clacasquin na calipaxahualh tu claclhcaninit
cama maxqui ixkahuasa mimpuscat ti libre
lama.” 3! Litacamdn, yaj caktzonksuatit xlacata
aquin tatalacastucdu ixcaman xalibre ixpuscat
Abraham, ni tatalacastucau ixcaman ama squiti ti
itstacanit.

)

Ti taxtuniputun ixacstu, Cristo nitu limacudn

1 Litacamdn, Cristo quincalakmaxtunitan
xlacata yaj nalitanuyau la ixtachin ixley Moisés.
¢Huanchi ni tancs canajlayatit xlacata hua
calakmaxtunitan? ¢Huanchi actahuacayatit
litanuparayatit la tachin?

2 Aquit Pablo ni aklhuhua tachihuin
ccahuaniyan, para circuncidarlaputunatit

xlacata nataxtuniydtit nitd calimacuaniyan tua
tlahualh Cristo, 3 porque catihua ti circuncidarla
xlacata nataxtuni tamaclacasquini namakantaxti
huak lactzu lactzu tu limapaksinan ixley
Moisés 4y entonces Cristo kalhtaxtu, lakmakan
ixtalakalhaman Dios nima malacnu porque
ixacstu lacputza la natalacatlani ixlacatin
Dios. > Pero aquin ti lipahuandu Jesus, Espiritu
Santo quincamaktayayan nacanajlaydu Cristo
quincalakmaxtun xlacata yaj najicuaniyau
malacatzuhuiydu Dios masqui ixkalhiyau
talakalhin. 6 Y para tancs lipahuandau xla
ni caso tlahua para circundidarlanitau o
ni circuncidarlanitau, xla lacasquin tancs
calipahudau y camasiu xlicana lalakalhamandu.

7 Huixin tlan ixtlahuampanantit. ¢Ticu
camakatuyin  xlacata nalakmakanatit tu
ixcanajlanitantit? 8 Aquit cpuhudn ni Dios
camakatuyin porque hud Dios calacsacnitan
nalipahuandtit Cristo. 9 Para makapitzi huixin
matlaniyatit ta quitaxtuma ni caktzonksuatit
xlacata “actzu levadura maxcutiké huak squitit.”
10 Aquit tancs clipahudn Quimpuchinacdn y
cpuhudn namatitumipara mintalacapastacnican
y nama ti camakatuyiman ama xokonan, Dios ni
ama lilacachdan tucu ixkasat ixuanit.

11 Litacaman, canajlayatit huixin tu
quintaliyahua makapitzi, para xacmasilh
catacircuncidarlalh cristianos xlacata natataxtuni
nama judios yaj ixquintasitzinilh. Porque xlacan
tapuhuan tamaclacasquini catacircuncidarlalh ti
talipahuan Cristo xlacata natataxtuni. 12 Nama ti
camaklhuhuatniman nacircuncidarlayatit mas

tlan ixcahuaninilh catachucuctikolh tu takalhi
xlacata natalicatzi.

13 Litacaman, Dios calacsacnitan
nacalakmaxtuydn ixmacan ti ixcalikalhiyan la
ixtachin; pero jaé ni huamputun natlahuayatit
lata tu lacasquinatit, t§; Dios lacasquin
calaliscujtit chatum chatum xlacata namasiyatit
xlicana lalakalhamandtit. 14 Namad cristiano
ti tlahua ta cama cahuaniydn, quitaxtu
la camakantaxtilh  huak ixley  Moisés:
“Cacalakalhdmanti mintacristiano na chuna
la huix lacasquina calakalhamanca.” 15 Pero
para ni lalakalhamanadtit, cha huata laxcayatit
y lalhkatatit la mistun jskalalh! Porque tlan
lalactlahuayatit micstucan.

Titalipahudn Dios tatlahua tu lacasquin Dios

16 Litacamdn, aquit ccakastacyahuayan
catlahuatit td camacxcatziniyan Espiritu Santo,
ni catakokétit tu camacxcatziniyan lixcajnit
minkasatcan nima kalhiyatit nac mintala-
capastacnican. 17 Porque lixcdjnit minkasatcan
ni kaxmatputun t quincamacxcatziniyan
Espiritu Santo y tu tlan quincamacxcatziniyan
Espiritu Santo malaksputuputun. Catunu aquin
ni catziydu tu nakaxmatdau porque acxtum
quincaktlakahuacaputunan nacaliscujau.
18 Para xlicana Espiritu Santo cakskalhiman
yaj liakatuyundtit para ni makantaxtiyatit ixley
Moisés.

19 Aquit clacasquin cacalilacahuandantit ti
tatakoké tu camacxcatzini lixcajnit ixkasatcan;
nama cristianos masqui tamakaxtoka taputza
la tatatzacatndn tunu cristiano, tatlahua tu

lixcajnit, talakati tamakapaxahud ixmacnicdn,
20 talakachixcuhui pulaktumin, tarascuhud, ni
taracxilhputun, taraslaka, huak talakcatzan,
taramakasitzi, lhuhua tua takchipa, talactlahua
tu laclhcacanit, tamapitzi cristianos, 21 talaksitzi
tu takalhi xamakapitzi, taramakni, takachitapuli,
talakati macxtum tamakapaxahud ixmacnican, y
lhuhua mas tu lixcéjnit tatlahud. Ni caj maktum
ccahuaninitan xlacata ti tatlahud jaé tatzacatni ni
ama tachdn nac ixpulataman Dios.

22 Pero ti talimakxtaka cacakskalhlilh
Espiritu Santo tamasi la taralakalhamadn,
tapaxahud, calitlan talamana, ni sok tasitzi,
taracxilhlacachan, talakati tatlahua tu tlan,
tamakantaxti tu talactanud, 23 ni talactlancan,
ni tlakaj tald nac ixlatamatcan. Para chuna jaé
latapayatit nicxni ti caticalihuanin. 24 Porque
ti talipahuan Cristo, yaj camakatlaja lixcajnit
ixkasatcan nima ixcamatlahui tatzacatni y ta ni
tlan. 25 Para Espiritu Santo quincamaktayanitan
nalipahuandu Cristo, na tlan limakxtakau
quincakskalhin quincamacxcatziniyan ta
quilitlahuatcdn chali chali, 26 xlacata ni
nalacputzayau lilactlancanau tu kalhiydu, ni
para nalakcatzandu tu takalhi xamakapitzi pues
chuna tzucu tasitzi.

6

Ti talipahudn Cristo cataramaktayalh

1 Litacamdn, huixin ti cakskalhlindn Espiritu
Santo calitlan camaktayatit ti aktzanka tlahua
talakalhin. Ni calactlancantit porque ni

catziyatit para xamaktum huixin naktzankayatit
tlahuayatit talakalhin. 2 Para huixin
makantaxtiputundtit tu limapaksinan Cristo
calamaktayatit chatum chatum latacucayatit
tu paxtokatit nac milatamatcan.

3 Aquit ccahuaniydn, ixacstu takskahui ama
ti litanu talipau ni 14 camaktayad xamakapitzi,
porque ixacstu masi nitd limacudn. 4 Chatunu
calacputzalh para chuna tu tlahuama xlacata tlan
nalipaxahua ixtascujut y ni nacatatalacastuca
xamakapitzi acxni tu tlahud. > Porque chatunu
lin ixtacuca nac ixlatamat y calilacapastacnalh tu
minini y td ni minini.

6  Chi ccahuaniyan tamaclacasquini
nacamaxquiyatit tda natalihuayan ama ti
calitachihuinandn ixtachihuin Dios.

7Huixin ni catakskahuitit para puhuanatit tlan
kaxmatmakanatit Dios y ni xokonandtit porque
chatunu ama puxa ixtahudcat ta chalh. 8 Para
chatum cristiano huata tlahud tu lakati ixmacni,
chama la ni tlan tachandn y td namaxqui ni ama
macuani cha ama malaktzanké. Pero ti tlahua
tu lakati Espiritu Santo chama la tlan tachanan
y ama maklhtinan lipaxau ixlatdmat nac akapun
nima malacnu Espiritu Santo. 9Hud ccalihuaniyan
nicxni calimakxtaktit tlahuayatit tu tlan porque
para ni tatlajiyatit nachan quilhtamacu nacxilatit
tu liscujnitantit. 10 Huixin catlahuanitit litlan ti
maclacasquin acxni tlan y lihuaca quintacamcan
ti talipahudn Cristo.

Pablo cahuani hasta chali cristianos

11 Chi t0 cama cahuaniyan quimacdn cama
litzoka y jcacxilhtit la ixlilanca quiletra! 12 Nama
ti cakastacyahuaman cacircuncidarlatit huata
taputzamana nacalipahuancan pues tacatzi para
tahudn tlan taxtunican huata lipahuancan Cristo
nacasitzinican. 13 Nama ti tacircuncidarlanit ni
para hua tamakantaxti huak ixley Moisés, pero
talacasquin cacircundidarlatit huixin xlacata tlan
natalactlancan xlacan mimakalhtahuakenacan.
14 Aquit nita cliaklhuhuatnamputun, huata ccatzi
tilipahuan Cristo tlan taxtuni. Aquit yaj clipuhuén
tu cpaxtoka caquilhtamacu la cacakxtokohudacalh
nac culus. Chi clipuhudn la nacmacuani
Cristo. 15 Porque para tatalakxtuminitdu Cristo
Jesis ni capuhuantit quincamacuaniyan para
circuncidarlanitau o ni circuncidarlanitau, ti mas
quincamacuaniyan camasiu lakxtatapalinitau
ni tlan quinkasatcdn. 16 Dios cacalakalhaman
y cacamaxquin lipaxdu latdmat huak huixin ti
lakxtapalinitantit ni tlan minkasatcan la judios y
ti ni judios, ti xlicana litanuyatit ixcaman Dios ti
calacsacnit.

17 Aquit yaj clacasquin caquintataraslakli nama
ti ni quintalimanu apodstol. Clacasquin ixacxilhtit
la macxtutuhua lata cakxtakajnanit xlacata
nacatziyatit aquit ixapdstol Jesucristo ti cliscujnit.

18 Litacamdan, Quimpuchinacdn Jesucristo
cacalakalhaman y cacamaktayan huak huixin.
iChuna calalh, amén!

